
7. 8. Kap.
St. Lukas






hæittam muo julgid cumastaddamest, dam rajast go son sisa bođi.

46 Ik don vuoiddam læk muo oaive oljoin; mutto son vuidi muo julgid vuoidasin.

47 Mon cælkam dunji: dam ašše ditti, go su ædnag suddok sunji andagassi addujuvvum læk, adna son stuorra rakisvuođa; mutto gæsa uccanaš addujuvvu, uccan rakisvuođa adna.

48 Mutto Jesus celki nissoni: du suddoidad dunji andagassi addujuvvum læk.

49 De su bævddeguoimek vaimostæsek sardnogotte: gi læ dat, gutte vela suddoid andagassi adda?

50 Mutto nissoni son celki: du ossko du læ bæsstam, vuolge raffhai.



8. Kapittal.




1 Ja dastmaŋŋel dappatuvui, atte gavpugi ja sidai mield son vagjoli, ja sarnedi, ja Ibmel valddegodde evangelium sarnoi, ja dak guoft nubbe lokkai oftanaǥa suin;

2 ja muttom nissonak maida, guđek bahha vuoiŋain ja buoccalvasain buorreduvvum legje, Maria, gutte Magdalena goččujuvui, gæst čiečča bærgalaǥak erit mannam legje,

3 ja Johanna Kusa, Herodes sundæ akka, ja Susanna, ja ædnag ærra nissonak, guđek ælloidæsekguim su balvvalegje.

4 Mutto go ædnag olbmuk čoakest legje, ja gavpugi olbmuk su lusa botte, de værdadusa boft son sardnogođi:

